
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M

PËR MOSPRANIMIN PËR SHQYRTIM TË KËRKESËS ANKIMORE NR. 3 TË PARAQITUR NË KQZ NGA PARTIA REPUBLIKANE E SHQIPËRISË, DEGA SHKODËR
Komisioni Qendror i Zgjedhjeve në mbledhjen e datës 29.06.2013, me pjesëmarrjen e:
Lefterije
LUZI (LLESHI)-

Kryetare

Hysen

OSMANAJ-


Anëtar 
Klement
ZGURI-


Anëtar                           

Vera

SHTJEFNI-


Anëtare

Shqyrtoi çështjen me 

KËRKUES: 

Partia Republikane e Shqipërisë, dega Shkodër.
OBJEKT: 
Kundërshtimi  i Vendimit të KQZ-së  Nr. 17 dt.25.06.2013, Nr.25 dt.26.06.2013, Nr.22 dt.26.06.2013, Nr.238 dt.27.06.2013, Nr.106 dt. 25.06.2013, për miratimin  e Tabelës Përmbledhëse të rezultateve të Zonës së Administrimit Zgjedhor Nr. 1, 2, 3, 4, 7.
BAZË LIGJORE: 
Neni 23, pika 1, germa “a”, neni 123, pika 5, neni 129, pikat 1 dhe 3 gërma “b”, neni 130 të ligjit Nr. 10019, datë 29.12.2009 “Kodi Zgjedhor i Republikës së Shqipërisë”, i ndryshuar.

KQZ pasi shqyrtoi dokumentacionin e paraqitur dhe dëgjoi diskutimet e përfaqësuesve të partive politike,

VËREN
Partia Republikane e Shqipërisë, dega Shkodër,  ka depozituar pranë KQZ-së kërkesë ankimore, e cila është administruar nga Zyra e Protokollit më nr. 5839, datë 28.06.2013. Në respektim të kritereve të përcaktuara në nenin 127 të Kodit Zgjedhor,  kjo kërkesë është regjistruar në Regjistrin e Ankimeve Zgjedhore, me nr. 3 regj, datë 28.06.2013.
Në mbledhjen e datës 29.06.2013, ora 10.00, pas relatimit të Z. Klement Zguri, dhe diskutimit të përfaqësuesve të partive politike, në kuadër të verifikimit paraprak të kërkesës ankimore për ekzistencën e elementëve të përcaktuara në nenin 129 dhe 130 të Kodit Zgjedhor, të ndryshuar,  u konstatua se:

· Sa i përket elementëve të formës, te përcaktuara ne nenin 126,  të Kodi Zgjedhor, evidentohet se bashkëlidhur me kërkesën ankimore nuk është vendimi i cili ankimohet.

· Nga verifikimi i elementeve  te përcaktuara në nenin 130 të Kodit Zgjedhor rezultoi se:

· KQZ ka kompetencën për shqyrtimin e ankimit; 

· Ankuesi është subjekt zgjedhor dhe legjitimohet në paraqitjen e ankimit kundër vendimeve të KZAZ-ve në KQZ, por në mënyrën dhe afatin që përcaktojnë dispozitat e Kodit Zgjedhor;

· Sa i përket respektimit të afatit ligjor për ankim, ankuesi legjitimohet të paraqesë ankim ndaj vendimit të KQZ për miratimin e rezultatit për zonën zgjedhore, dhe së bashku me të dhe ndaj vendimeve të KZAZ të zonës zgjedhore, të cilat konsiderohen vendime të ndërmjetme, jo më vonë se 5 ditë nga shpallja tij. Kjo në referim të përcaktimeve të nenit 123, pika 5, të Kodit Zgjedhor, ku në mënyrë eksplicite urdhërohet se “Vendimi i KZAZ-së për miratimin e Tabelës Përmbledhëse të Rezultatit të Zgjedhjeve të ZAZ-së, çdo vendim i KZAZ-së, i marrë gjatë procedurës së marrjes në dorëzim të materialeve dhe dokumentacionit zgjedhor nga KQV-të, si dhe gjatë numërimit dhe nxjerrjes së rezultatit të votimit, janë vendime të ndërmjetme dhe ankimohen në KQZ së bashku me ankimin kundër vendimit të KQZ-së për miratimin e Tabelës Përmbledhëse të Rezultatit të Zonës Zgjedhore, të marrë sipas pikës 1 të këtij neni”. 

KQZ si organi më i lartë administrativ i strukturave të administratës zgjedhore, ka detyrimin ligjor të verifikojë tre elementët e formës përpara se të nisë shqyrtimin administrativ, pavarësisht se dihet apriori kompetenca dhe juridiksioni i saj për shqyrtimin e ankimeve të paraqitura nga subjektet zgjedhore të përfshira në proces. Në tre elementët e përcaktuar në nenin 130 të Kodit Zgjedhor, njëri prej tyre është dhe legjitimiteti. Në rastin e shqyrtimit paraprak të ankimit të paraqitur, duhet analizuar ngushtësisht nëse subjekti ankues, pavarësisht se është subjekt zgjedhor, a  legjitimohet në paraqitjen e këtij ankimi në kushtet e rrethanave të gjendjes. Në momentin e paraqitjes së ankimit, nuk  gjendemi në kushtet e ezaurimit të të gjithë etapave administrative në funksion të shpalljes së rezultatit të zonës zgjedhore.

Aktualisht jemi në kushtet e vendimit të ndërmjetëm, pasi i tillë konsiderohet vendimi i KZAZ në kuptim të ligjit, vendime të cilat kanë dalë në përmbushje të një detyrimi të pjesshëm administrativ, dhe si të tilla nuk përbëjnë vullnet përfundimtar. Vetëm në varësi të pritshmërive të vendimit të KQZ për zonën zgjedhore, i cili është përfundimtar, mund të ushtrohet e drejta e ankimit nga subjektet që legjitimohen në kuptim të ligjit. 

Vullneti përfundimtar, i shprehur nga KQZ nëpërmjet disponimit me vendim për rezultatin e zonës zgjedhore, që përfshin të gjithë rezultatet e zonave të administrimit zgjedhor në juridiksionin e saj, konsolidon përfundimisht në rrugë administrative rezultatet e zonës zgjedhore. Ky është shkaku që ligjëvënësi i ka njohur subjeteve zgjedhore të drejtën e paraqitjes së ankimit vetëm ndaj vendimit të KQZ, dhe së bashku me të ndaj vendimeve të KZAZ të cilat i konsideron vendime të ndërmjetme, dhe si të tilla nuk i legjitimon palët në proces të ushtrojnë të drejtën e ankimit ndaj tyre në këtë moment procedural të zhvillimit të procedimit administrativ. 

Për gjithë sa më sipër, në mbështetje të nenit 129, pika 2, gërma b, të Kodit Zgjedhor  nga relatorja u propozua mospranimi për shqyrtim i kërkesës ankimore nr. 2, paraqitur nga PPKSH, për shkak të mungesës së elementeve të përcaktuara në nenin 130 të Kodit Zgjedhor. 
PËR KËTO ARSYE
Komisioni Qendror i Zgjedhjeve, mbështetur në nenin 23, pika 1, germa “a”, neni 123, pika 5, neni 129, pikat 1 dhe 3 gërma “b”, neni 130 të ligjit Nr. 10019, datë 29.12.2009 “Kodi Zgjedhor i Republikës së Shqipërisë”, i ndryshuar,

V E N D 0 S I:

1. Mospranimin për shqyrtim të kërkesës ankimore nr. 3 të paraqitur nga Partia Republikane e Shqipërisë, dega Shkodër.
2. Shpalljen publike të këtij vendimi.

3. Ky vendim hyn në fuqi menjëherë.

Kundёr kёtij vendimi mund tё bёhet ankim nё Kolegjin Zgjedhor, pranё Gjykates sё Apelit Tiranё, brenda 5 ditёve nga shpallja e kёtij vendimi.
Lefterije
LUZI (LLESHI)-

Kryetare

Hysen

OSMANAJ-


Anëtar 
Klement
ZGURI-


Anëtar                           

Vera

SHTJEFNI-


Anëtare

                                                 Nr. 662  i Vendimit
    Data 29.06.2013 e Vendimit  Ora 10:00 e Vendimit

Për mospranimin për shqyrtim të kërkesës ankimore Nr. 3, të paraqitur nga Partia Republikane e Shqipërisë, dega Shkodër

